ԱՄՓՈՓԱԹԵՐԹ

«Պետական մարմնին հանձնված գույքը հաշվեկշռում հաշվառելու կարգը հաստատելու մասին» կառավարության որոշման  նախագծի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	Հանրապետության նախագահի աշխատակազմ 


	Առաջարկություններ և դիտողություններ չկան:
	
	

	2.
	Տնտեսական զարգացման և ներդրումների նախարարություն


	Առաջարկվում է՝ 1.«Հանրային հատվածի կազմակերպությունների հաշվապահական հաշվառման մասին» Հայաստանի Հանրապետության օրենքի 2-րդ հոդվածի համաձայն այն տարածվում է պետական կառավարչական հիմնարկների վրա, իսկ ըստ 4-րդ հոդվածի հաշվապահական հաշվառման կարգավորումը և համակարգումն իրականացնում է Հայաստանի Հանրապետության կառավարության լիազորած պետական կառավարման մարմինը: Հայաստանի Հանրապետության ֆինանսների նախարարության կողմից սահմանված կարգով գործողության մեջ են դրվել նշված օրենքից բխող իրավական ակտեր, որոնցով կարգավորվում են հանրային հատվածի կազմակերպությունների հաշվապահական հաշվառման վարումը, մասնավորապես Հայաստանի Հանրապետության ֆինանսների նախարարի 2014 թվականի հոկտեմբերի 24-ի N 725-Ն հրամանով հաստատվել է հանրային հատվածի հաշվապահական հաշվառման ստանդարտը, ինչով սահմանվել են նշված կազմակերպություններում ակտիվների և պարտավորությունների, այդ թվում նաև գույքի, հաշվապահական հաշվառման իրականացման գործառույթներին ներկայացվող պահանջները:
2. Նախագծի 2-րդ կետով սահմանվում է, որ Պետական մարմնի գույքը ձևավորվում է օրենսդրությամբ սահմանված կարգով նրա տիրապետմանն ու օգտագործմանը հանձնված (ամրացված) գույքից: Մինչդեռ, պետական մարմնի գույքը ձևավորվում է ոչ միայն հիմնադրի կողմից նրան ամրացված գույքից, այլ նաև պետական մարմնի գործունեության ընթացքում ձեռք բերված գույքից:

3. Նախագծի 3-րդ կետի համաձայն «գույք հանձնելու մասին որոշմամբ կառավարությունը որոշում է նաև հանձնվող գույքի օգտագործման և տիրապետման կարգը, եթե օրենքով այլ բան նախատեսված չէ»: Առաջարկում ենք հստակեցնել թե ինչ կարգի մասին է խոսքը, քանի որ ՀՀ օրենսդրությամբ սահմանված կարգով համապատասխան իրավական ակտերով ամրագրված են պետական գույքի օտարման, դուրս գրման, օգտագործման տրամադրման (վարձակալություն, անհատույց օգտագործում), հավատարմագրային կառավարման հանձնման և այլ կարգերը:
4. Նախագծի 7-րդ կետը մեր կարծիքով գույքի հաշվեկշռում հաշվառելու հարցի շրջանակներից դուրս է: Բացի դրանից սպառիչ թվարկված չեն գույքի տեսակները, մասնավորապես նշված չեն պետական բաժնեմասով առևտրային ընկերությունների բաժնետոմսերը, ոչ նյութական ակտիվները, իսկ տրանսպորտային միջոցների դեպքում շատ ավելի կարևորում ենք նույնացման համարի (VIN կոդի) առկայությունը: Միաժամանակ առաջարկում ենք հստակեցնել «այլ տվյալներ» բառերը:
	1.Ընդունվել է ի գիտություն:
2.Ընդունվել է:
3. Ընդունվել է:
4. Ընդունվել է:


	2.Նախագծում կատարվել է     համապատասխան փոփոխություն:
3.Նախագծում կատարվել է     համապատասխան փոփոխություն:
4.Նախագծում կատարվել է     համապատասխան փոփոխություն:


	3.
	Ֆինանսների նախարարություն
17․08․2018

№ 01/11-1/14875-18

	Առաջարկվում է՝ 1. Նախագծով հաստատվող կարգի (այսուհետ՝ Կարգ) 3-րդ կետի համաձայն՝ պետական մարմնին հանձնվող գույքի կազմը և չափը որոշում է կառավարությունը գույք հանձնելու մասին որոշմամբ։ Այդ որոշմամբ կառավարությունը որոշում է նաև հանձնվող գույքի օգտագործման և տիրապետման կարգը, եթե օրենքով այլ բան նախատեսված չէ: Նշված դրույթի մեկնաբանությունից ստացվում է, որ ՀՀ կառավարության յուրաքանչյուր որոշման առանձին կետերով կամ հավելվածով սահմանվելու է գույքի օգտագործման և տիրապետման կարգը, ինչը մեր կարծիքով անհարկի կծանրաբեռնի քննարկմանը ներկայացվող իրավական ակտերի նախագծերը, բացի այդ, միասնական կարգավորման սկզբունք սահմանված չլինելու հետևանքով կառաջանա կոնկրետ կարգի բովանդակությանը գնահատական (այդ թվում՝ իրավական) տալու խնդիր: Նշվածի կապակցությամբ առավել նպատակահարմար ենք գտնում առաջնորդվել միասնական կարգ մշակելու սկզբունքով, իսկ գույքի կոնկրետ տեսակի տիրապետման և օգտագործման առանձնահատկություններով պայմանավորված միայն նման կարգի սահմանումը թողնել կոնկրետ որոշման կարգավորման առարկա (համանման մոտեցում է սահմանված ՀՀ կառավարության 2003 թվականի հունիսի 13-ի թիվ 882-Ն և ՀՀ կառավարության 2011 թվականի փետրվարի 17-ի թիվ 304-Ն որոշումներով):

2. Կարգի 4-րդ կետն առաջարկում ենք խմբագրել հետևյալ բովանդակությամբ. «Պետական մարմնին գույքը հանձնվում է հանձնման-ընդունման ակտին համապատասխան և հաշվառվում է նրա հաշվեկշռում՝ Հայաստանի Հանրապետության օրենսդրությամբ սահմանված կարգով»:

3. ՀՀ հանրային հատվածի կազմակերպությունների հաշվապահական հաշվառում կազմակերպելու և վարելու, ընդհանուր նշանակության ֆինանսական հաշվետվություններ պատրաստելու և ներկայացնելու միասնական հիմունքները սահմանված են «Հանրային հատվածի կազմակերպությունների հաշվապահական հաշվառման մասին» օրենքով (այսուհետ՝ Օրենք): Ընդ որում, Օրենքի 3-րդ հոդվածի 1-ին մասի համաձայն՝ հանրային հատվածի կազմակերպությունների հաշվապահական հաշվառումը կարգավորող իրավական ակտ է հանդիսանում Հայաստանի Հանրապետության հանրային հատվածի հաշվապահական հաշվառման ստանդարտը (այսուհետ՝ ՀՀՀՀՍ)՝ հաստատված ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանով: Վերջինս նշված կազմակերպությունների հաշվապահական հաշվառման և ֆինանսական հաշվետվությունների պատրաստման գործընթացը կանոնակարգող հիմնական իրավական ակտն է, որով, ի թիվս այլ հարցերի, սահմանված են ակտիվների (այդ թվում՝ Նախագծով սահմանված գույքի) հաշվապահական հաշվառման մոտեցումները:
Հիմք ընդունելով վերը նշվածը՝ հայտնում ենք, որ պետական մարմնին հանձնված գույքը հաշվեկշռում հաշվառելու կարգն արդեն իսկ սահմանված է ՀՀՀՀՍ-ով, հետևաբար, հաշվապահական հաշվառմանն առնչվող իրավահարաբերությունները մեկ այլ իրավական ակտով կարգավորելու անհրաժեշտություն չկա:

Ելնելով վերոգրյալից՝ առաջարկում ենք Կարգի 5-րդ կետը շարադրել հետևյալ խմբագրությամբ.

«5. Պետական մարմնին հանձնված գույքի հաշվապահական հաշվառումն իրականացվում է «Հանրային հատվածի կազմակերպությունների հաշվապահական հաշվառման մասին» ՀՀ օրենքով սահմանված պահանջներին համապատասխան:»:

4. Առաջարկում ենք Կարգի 1-ին կետի «հաշվեկշռում» բառից հետո լրացել «(ֆինանսական վիճակի մասին հաշվետվությունում)» բառերը, իսկ 6-րդ կետի «վարվող հաշեկշռային հաշվառումը և ներկայացվող հաշվետվությունները» բառերը փոխարինել «վարվող հաշվապահական հաշվառումը և պատրաստվող ֆինանսական հաշվետվությունները» բառերով:

5. Կարգի 7-րդ կետի 6-րդ ենթակետում առաջարկում ենք լրացնել նաև տրանսպորտային միջոցի նույնականացման համարը նշելու պահանջը:
	1. Ընդունվել է:
2.Ընդունվել է:

3. Ընդունվել է:
4.Ընդունվել է:

5.Ընդունվել է:


	1.Նախագծում կատարվել է     համապատասխան փոփոխություն:
2.Նախագծում կատարվել է     համապատասխան փոփոխություն:
3.Նախագծում կատարվել է     համապատասխան փոփոխություն:
4.Նախագծում կատարվել է     համապատասխան փոփոխություն:
5.Նախագծում կատարվել է     համապատասխան փոփոխություն:

	4.
	Արդարադատության նախարարություն

03.09.2018

№ 02/14/621626-18
	    1.Որոշման նախագծի (այսուհետ՝ նախագիծ) վերնագրում՝ «հանձնված» բառից հետո անհրաժեշտ է լրացնել «(ամրացված)» բառը՝ նկատի ունենալով նախագծի 1-ին կետի, ինչպես նաև «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:

2.Նախագծով հաստատված հավելվածի 3-րդ կետի համաձայն՝ «հանձնվող գույքը օգտագործվում է իր նպատակային նշանակությանը համապատասխան: Եթե հանձնվող գույքը պետք է օգտագործվի ոչ իր նպատակային նշանակությամբ, ապա գույքը հանձնելու մասին կառավարության որոշմամբ սահմանում է նաև հանձնվող գույքի օգտագործման և տիրապետման կարգը»: Այս առումով հարկ է նշել, որ յուրաքանչյուր դեպքում գույք հանձնելու կամ ամրացնելու մասին Կառավարության որոշմամբ հանձնվող գույքի օգտագործման և տիրապետման կարգ սահմանելն այն դեպքում, երբ վերջինս պետք է օգտագործվի ոչ իր նպատակային նշանակությամբ,  անհարկի կարող է ծանրաբեռնել պետական մարմնին գույք հանձնելու որոշման կարգավորման հետ կապված հարաբերությունները: Այդ առումով առաջարկում ենք նախագծի հիշյալ կետից հանել գույքի օգտագործման և տիրապետման կարգը սահմանելու վերաբերյալ դրույթները:

3. Հավելվածի 6-րդ կետն անհրաժեշտ է հանել, քանի որ հիշյալ դրույթը դուրս է տվյալ իրավական ակտի կարգավորման շրջանակներից: Այս առումով անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 9-րդ հոդվածի 1-ին մասի դրույթները:

4. Հավելվածի 7-րդ կետում թվարկված է գույքը հանձնելու մասին Կառավարության որոշման մեջ նշվող գույքի վերաբերյալ տեղեկությունների ցանկը, մինչդեռ՝ գտնում ենք, որ կախված ամրացվող գույքի տեսակից ոչ բոլոր դեպքերում է անհրաժեշտություն լինում կոնկրետ որոշմամբ սահմանելու 2-5-րդ կետերում նախատեսվող և պարտադիր լրացման ենթակա տվյալների վերաբերյալ տեղեկություններ: Այդ առումով առաջարկում ենք կախված գույքի տեսակներից տարանջատել 7-րդ կետում նշվող տեղեկությունները և նախատեսել առավել հստակ կարգավորում:
	1. Ընդունվել է:
2.Նախագծով հաստատված հավելվածի 3-րդ կետը մշակվել է «Կառավարչական իրավահարաբերությունների կարգավոր- ման մասին» օրենքի 9-րդ հոդվածի պահանջներին համապատասխան:
3. Ընդունվել է:

4. Ընդունվել է:
	1.Նախագծում կատարվել է     համապատասխան փոփոխություն:
3.Նախագծում կատարվել է     համապատասխան փոփոխություն:
4. Նախագծում կատարվել է     համապատասխան փոփոխություն:


	5.
	Վարչապետի աշխատակազմի իրավաբանական վարչություն

19.10.2018թ.
	     1.«Պետական մարմնին հանձնված գույքը հաշվեկշռում հաշվառելու կարգը հաստատելու մասին» կառավարության որոշման նախագծի հավելվածի (այսուհետ՝ հավելված) 2-րդ կետով նախատեսված դրույթը չի բխում «Կառավարչական իրավահարաբերությունների կարգավորման մասին» ՀՀ օրենքի (այսուհետ՝ Օրենք)   5-րդ հոդվածի 5-րդ մասից։
    Հավելվածի 3-րդ կետի 1-ին նախադասությունը անհրաժեշտ է համապատասխանեցնել Օրենքի 9-րդ հոդվածի 5-րդ մասին։
     2. Հավելվածի 2-րդ, 3-րդ և 6-րդ կետերով նախատեսված կարգավորումները դուրս են սույն կարգի կարգավորման առարկայի շրջանակից, հետևաբար՝ խնդրահարույց են «Նորմատիվ իրավական ակտերի մասին» ՀՀ օրենքի 9-րդ հոդվածի 1-ին մասի համատեքստում։
3.Հավելվածի 4-րդ կետով սահմանվում է, որ պետական մարմնին գույքը հանձնվում է հանձնման-ընդունման ակտին համապատասխան և հաշվառվում է նրա հաշվեկշռում՝ ՀՀ օրենսդրությամբ սահմանված կարգով: «ՀՀ օրենսդրությամբ սահմանված կարգով» դրույթը պարզաբանման կարիք ունի Օրենքի  5-րդ հոդվածի  6-րդ մասի համատեքստում։

	1.Կառավարության որոշման հավելվածի 2-րդ կետը մշակվել է՝ հաշվի առնելով, որ պետական մարմնի գույքը ձևավորվում է ոչ միայն նրա տիրապետմանն ու օգտագործմանը հանձնված (ամրացված) գույքից, այլ նաև պետական մարմնի գործունեության ընթացքում ձեռք բերված գույքից:
Ընդունվել է:
2.Կառավարության որոշման հավելվածի 2-րդ, 3-րդ և 6-րդ կետերով նախատեսված կարգավորումները բխում են «Կառավարչական իրավահարաբերությունների կարգավորման մասին» օրենքի 9-րդ հոդվածի 5-րդ մասից, համաձայն որի՝ պետական մարմին, ենթակա պետական մարմին հանձնվող գույքի կազմը և չափը, ինչպես նաև հանձնվող գույքի օգտագործման և տիրապետման կարգը որոշում է Կառավարությունը, եթե օրենքով այլ բան նախատեսված չէ: Բացի այդ որոշման նախագծի վերնագրից հետո տեքստը լրացվել է «9-րդ հոդվածի 5-րդ մասին» բառերով:
3. «ՀՀ օրենսդրությամբ սահմանված կարգով» դրույթի պարզաբանումը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի պահանջից, համաձայն որի՝ օրենսդրությունը օրենսդրական և ենթաօրենսդրական նորմատիվ իրավական ակտերի ամբողջություն է, իսկ պետական մարմնին հանձնված գույքը հաշվեկշռում հաշվառելու ընթացակարգերն արդեն իսկ կարգավորված են օրենսդրական և ենթաօրենսդրական նորմատիվ իրավական ակտերով, այդ թվում՝ Հայաստանի Հանրապետության հանրային հատվածի հաշվապահական հաշվառման ստանդարտով (ՀՀՀՀՍ), ինչը արտահայտված է նաև ֆինանսների նախարարության դիրքորոշման մեջ:
	Նախագծում կատարվել է համապատասխան փոփոխություն:


